
Annotatsiya 

Ushbu maqolamizda turli tarixiy davrlar kontekstida intellekt tushunchasining ijtimoiy-falsafiy mohiyati, intellektual 
mulkning  bugungi jamiyatning iqtisodiy  taraqqiyotidagi ahamiyati, shu bilan birga intellektual madaniyatni rivojlantirishga 
bo’lgan davr ehtiyoji o’rganilgan, shuningdek qiyosiy tahlil, tarixiylik metodlari asosida aql tushunchasiga davrlararo 
yondashuvlar MDH tadqiqotchilari asarlari asosida tahlil qilingan. 

Аннотация 
В данной статье исследуются социально-философский ракурс понятия интеллекта, значение 

интеллектуальной собственности в экономическом развитии современного общества, а также путь 
развития интеллектуальной культуры в контексте статей разных исторических периодов. периодические 
отчеты по разведывательным исследованиям стран СНГ. анализируется на основе его работ. 

Annotation 
In this article, the socio-philosophical perspective of the concept of intelligence, the importance of intellectual 

property in the economic development of the current society, and the path to the development of intellectual culture in the 
context of articles of different historical periods are studied. periodical reports on intelligence CIS studies. analyzed 
based on his works. 

KIRISH 
Bugungi shiddatli globallashuv davrida, hal qiluvchi asosiy qudratli omil  qirg’inborot qurollar, 

harbiy kuchlar emas, balki intellektual salohiyat, tafakkur, ilg’or dunyoqarash sifatida maydonga 
chiqmoqda. Jamiyat va davlat hayotining barcha jabhalari shiddat bilan rivojlanayotgan bir paytda, 
mamlakatimizning jaxon bozorida mustahkam o’rin egallashi va rivojlangan mamlakatlar qatoriga 
qo’shilishi, ko’p jixatdan zamonaviy innovatsion g’oyalar, ixtirolar, ya’ni intellektual mahsulotlarni 
yaratish, hamda uni tijoratlashtirish ishlari bilan bog’liq bo’lib qolmoqda. Intellektual mulk 
Yevropada yalpi ichki mahsulotning 45% i, Xitoyda 12%i, Rossiyada 7 % ni tashkil etadi.  

Zamonaviy globallashgan dunyoda intellektual mulk himoyasini ta’minlash muhim 
ahamiyatga ega.Nomoddiy aktivlar ulushi 1975 yilda 17 %ni tashkil qilgan bo’lsa, 2020 yilga kelib 
90% ga ko’tarilib, ularning taxminiy qiymati 21 trillion AQSH dollariga yetgan. Butunjaxon 
intellektual tashkiloti tahlillariga ko’ra, 2019 yilda 17 ta davlat mashhur qahramonlar va o’quv-ilmiy 
adabiyotlardan foydalanish uchun litsenziya olish natijasida 64,1 mlyard dollar foyda ko’rgan. Shu 
o’rinda AQSHning YAIMga mualliflik huquqlari orqali keladigan daromadi 2,2 trln dollarni tashkil 
qilgan bo’lib, bu AQSH YAIMsining 12 %iga teng bo’lgan. Intellektual mulk juda serdaromad 
yo’nalish sifatida “Coca-cola”, “KFS”, “Nestle” va“Apple” kompaniyalariga trillion dollardan ortiq 
daromad olib kelmoqda. Ammo, afsuski, mamlakatimizda intellektual mulkni tijoratlashtirish 
ko’rsatkichlari nihoyatda past. Bundan mamlakatimizda idodkorlar jamoasi: olimlar, ixtirochilar, 
tadbirkorlar, yozuvchilar va san’atkorlar jiddiy  jabr ko’rmoqda.   

Mamlakatimizda so’nggi yillarda intellektual mulk muhofazasiga katta e’tibor qaratilmoqda. 
Jumladan, “Intellektual mulk sohasini yanada rivojlantirishga oid qo’shimcha chora-tadbirlar 

to’g’risida”gi O’zbekiston Respublikasi Prezidentining qarori [1], 2022-2026 yillarda intellektual mulk 
sohasini rivojlantirish strategiyasi[13] qabul qilindi. Strategiyaning bosh maqsadi intellektual mulk 
sohasi bo’yicha qonunchilikda mavjud bo’shliq va ziddiyatlarni bartaraf qilish, ilg’or jaxon tajribasi 
asosida uni doimiy takomillashtirib borish, hamda intellektual mulk ob’ektlarini huquqiy muhokama 
qilish jarayonlarini zamonaviy tendensiyalarni inobatga olgan holda muntazam takomillashtirib 
borish,shuningdek intellektual mulk ob’ektlarining yaratilishini qo’llab quvvatlash, intellektual 
mulkga nisbatan huquqiy madaniyatni yukslatirish hisoblanadi. 

Prezidentimiz Sh.M.Mirziyoyev 2020 yil 20 fevralda Turkiyaning Anqara shahrida Xalq 
kutubxonasi ochilishi marosimida ishtirok etar ekan haqli ravishda “Dunyoda har qaysi davlat, har 
qaysi xalq birinchi navbatda o’zining intellektual salohiyati, yuksak ma’naviyati  bilan qudratlidir” 
[14], - deya haqli fikrlarni aytgan edilar.  

A. Zinov’yev bugungi globallashuv jarayonidagi salbiy og’ishlarni hisobga olib “Endi aql 
taqchilligi o’sib borayotgan davr  keladi”, - degan edi [5].  

Darhaqiqat, bugungi kunda dunyoda rivojlangan mamlakatlar tabiiy resurslar neft, oltin, 
paxtadan ham ko’ra inson tafakkuri mahsuli bo’lgan intellektual mahsulotlarni tijoratlashtirish 
hisobiga katta daromad ko’rayotgan ayni vaqtda intellektual madaniyatning rivojlanishini turli tarxiy 
aspektlarda o’rganish ahamiyatlidir. 

ADABIYOTLAR TAHLILI VA METODOLOGIYASI 
Mahalliy tadqiqotchilardan B.Toshev, F. Nabiyevlar intellektual mulk muhofazasining huquqiy 

asoslari bo’yicha; MDH tadqiqotchilaridan D.N.Bogoyavlenskiy va N.A. Menchinskayalar 
intellektual madaniyatni shakllantirish muammosi; Z.I. Kulmakova (1981), P.Ya. Galperin, (1985), 
N.F.Talyzina (1975), T.V. Kudryavtsev (1975), A.M. Matyushkin (1972), I.S.Yakimanskaya (2004) 
va boshqalar shaxsning intellektual rivojlanish muammolarini ta’lim nazariyalariga mos ravishda 
ko’rib chiqadi. N.A. Loshkareva (1980), I.Ya. Lerner (1981), Y.K. Babanskiy (1982) talabalarning 
aqliy rivojlanishga asoslangan faoliyatlari, xususan, kasbiy faoliyat doirasida tajribalarni o’rganish, 
nostandart vaziyatlarga moslashuvchan munosabatda bo’lish, ahamiyatli bo’lgan narsalarni qabul 
qilish qobiliyatlarini tahlil qilgan.  

M.A. Xolodnaya tadqiqotlarida [11] esa intellektual madaniyatni rivojlantirishning asosiy omili  
sifatida intellektual ta’lim muammosi tahlil qilinadi.  Mamlakatimizda intellektual madaniyatning 
jamiyat taraqqiyotidagi ijtimoiy-falsafiy jixatlari bo’yicha tadqiqotlar yetarli darjada emas. 

Ilmiy-tadqiqot ishimizda tarixiylik, analiz, sintez, qiyosiy tahlil kabi metodlardan foydalanildi. 
MUHOKAMA 

Madaniyat har qanday ijtimoiy hodisaga taalluqli tushuncha bo’lib, u ongning, tafakkurning 
yaxlitligi yoki ularning ayrim qismlari va tomonlari va xususiyatlariga ham tegishli. Har qanday 
ijtimoiy hodisa singari aql ham  “madaniyat” tushunchasi yordamida tavsiflanadi. Tirik mavjudotlar 
ichida aql-zakovat faqat insonga berilgan. Intellektual madaniyat madaniyatning tarkibiy 
qismlaridan biridir.  

Jamiyatda intellektual madaniyat ma’lum bir ijtimoiy-tarixiy sharoitda shakllanadi va 
rivojlanadi. Har bir tarixiy davrning intellektual madaniyati murakkab va ko’p bosqichlidir. Bu esa o’z 
navbatida turli tarxiy davrlar konteksida intellektual madaniyatning rivojlanish holatlarini o’rganishni 
taqozo qiladi. Chunki har bir  tarixiy davrda, yuz bergan siyosiy va ijtimoiy-iqtisodiy vaziyat ta’sirida 
intellektual madaniyat o’ziga xos tarzda namoyon bo’lgan. Boshqacha qilib aytganda har bir tarixiy 
davrning o’ziga xos umumiy madaniy kelib chiqishi, ya’ni, asosiy g’oyalari, qadriyatlari, streotiplari, 
belgilari mavjud. Muayyan shaxsning intellektual madaniyatini o’rganishda zaruriy shartlardan biri 
tarixiy davrdagi intellektual kapital uzatish mexanizmlarini o’rganishdir.  

A. Molning fikricha[1]1, intellectual faoliyat madaniyatni shakllantirishning asosidir. Intellektual 
faoliyatning kengroq kontekstini o‘rganmasdan turib, davrning intellektual madaniyatini tizimli tahlil 
qilib bo‘lmaydi. Har bir tarixiy davrda hayot sharoitlarining o'zgarishi bilan insonning tabiati va 
imkoniyatlari, tashqi dunyo bilan munosabatlari, ijtimoiy o‘zaro ta’siri, kognitiv ustuvorliklari, 
madaniy rivojlanishning etakchi tendentsiyalari o‘ziga xos tarzda namoyon bo‘ladi.  

Intellektual madaniyatning  tarkibiy qismiga quyidagilar kiradi: 
- elita va kasbiy madaniyat; 

 
1 Моль А. Социодинамика культуры. М., 1973. 

- ommaviy ongning streotiplari; 
- tabiat va jamiyatda atrofdagi dunyoni ob’ektivlashtirish va konseptuallshtirishning mantiqiy 

usullari; 
- intellektual madaniyatni qo’llab-quvvatlovchi rasmiy va norasmiy muassasalar; 
- intellektual jamoalar va ilmiy maktablarning kommunikativ amaliyoti; 
- intellektual aloqa shakllari.  
 “Intellektual madaniyat” atamasi turli ma’nolarda keng qo’llanilib, yagona ta’rifi yo’q. Uning 

asosiy mazmunini aniqlashda “aql” asosiy kategoriya  hisoblanadi. “Intellektual madaniyat” 
tushunchasining ilmiy muhitda keng doirada qo’llanilishi psixologiya sohasida inson shaxsi 
rivojlanishini o’rganish jarayonida qo’llanishi bilan dunyoga keldi. Psixologiyada shaxsning 
individualligining yuqori darajasiga erishishda, kognitiv psixologiyada ong va intellektual 
madaniyatning roliga  alohida e’tibor qaratiladi. Zamonaviy psixologiya nuqtai nazaridan  intellekt 
bu- ma’lumotlarni qayta ishlash uchun ma’sul bo’lgan noyob  mexanizmdir.  

Rus tadqiqotchisi V. Ivanova intellektual madaniyatning elementlari “ilmiy” ishlash qobiliyati, 
axloqning barcha to’rtta darajasida o’zaro bog’liqlik va uslubiy jixatdan ravonlik texnikasi ekanligini 
ta’kidlaydi [7]. 

Shaxsda psixologik rivojlanishning past yoki yuqori ko’rsatkichlariga erishishda intellektual 
detallarning rasmiy tabiatining o’rniga alohida urg’u beriladi. Bu esa o’z navbatida  turli tarxiy 
davrlar konteksida intellektual madaniyatning rivojlanish holatlarni o’rganishni taqozo qiladi. Chunki 
har bir  tarixiy davrda, yuz bergan siyosiy va ijtimoiy-iqtisodiy vaziyat ta’sirida intellektual madaniyat  
o’ziga xos tarzda namoyon bo’lgan. Boshqacha qilib aytganda har bir tarixiy davrning o’ziga xos 
umumiy madaniy kelib chiqishi, ya’ni, asosiy g’oyalari, qadriyatlari, streotiplar, belgilari mavjud. 
Muayyan shaxsning intellektual madaniyatini o’rganishda zaruriy shartlardan biri tarixiy davrdagi 
intellektual kapital uzatish mexanizmlarini o’rganish lozim bo’ladi.  Shu o’rinda aqlning mohiyati, 
tuzilishini o’rganish va aniqlashga urunishlar esa  antik davrga borib taqaladi. Jumladan, Aristotel 
o’zining “Ruh haqida” (О душе .435 p) nomli  asarida faol va nazariy (passiv) onglarni bir-biridan 
ajratadi.  

Aristotelning fikricha faol aql haqiqatni o’ylaydi, nazariy aql unga murojat qiladi [2].  
Fikrimizcha buyuk mutafakkurning mazkur mulohazasi juda o’rinli. Demak, “intellekt” tushunchasi 
madaniyat, ilmiy tafakkurning yaratuvchisi hisoblangan Aristotel asarlarida ham “qadimiy fikrlash” 
timsoli sifatida paydo bo’lganligini ko’rishimiz mumkun [4].  G’arbiy Yevropa o’rta asr sxolistikasida 
kognitiv faoliyatda aqlning ro’lini cheklab uni bo’ysundirishga harakat qilingan.  XVII asrda 
yashagan nemis faylasufi Leybnits inson ma’naviy olamini 3 qismga ajratadi: aql; iroda ixtiyor va 
his-tuyg’u. XVII-XIX asr epistimalogiyasida madaniyat aslida “tajriba” kabi noaniq atama sifatida 
qaralganligini ko’rishimiz mumkun. 

 Yangi davr mutafakkirlaridan Kusalik Nikolas (Nicholas of Cusa) aqlga tug’ma qobiliyat 
sifatida baho beradi. Aqning murakkab tuzilishga egaligi, o’ziga xosligi unga yagona bir ta’rifni 
ishlab chiqishni qiyinlashtiradi. Klassik falsafa rivojlangan davrda (XVII-XIX asrlarda) “intellektual 
madaniyat” haqidagi tushunchalar o’rnida uning noyob ekvivalenti “tajriba” tushunilgan. Shu bilan 
birga tajribaning turli darajalari aniqlangan:  

1. Tabiiy emperik(taassurot). 
2. Operativ-emperik-harakat-operatsiyalar oqibatlarini bilish. 
3. Emperik muloqat-oldingi darajalar  tajribasini umumlashtirish(induksiya) . 
4. Nazariy konstruksiyalar-deduktiv aksiomalar.  
Murakkab ijtimoiy va tarbiyaviy tarkibga ega bo‘lgan jamiyatda intellektual madaniyat 

elementlarining (submadaniyatlarning) real o‘zaro ta’sirini tushunish, madaniyatlararo muloqot, 
yangi g‘oyalarni idrok etish va tarqatish modellarini aniqlash muhimroqdir. Intellektual madaniyatni 
o‘rganish yo‘nalishlaridan biri madaniyatning ko‘p qatlamli makonida bilim, fikr va turli xil 
ma’lumotlar shaklida g‘oyalar aylanishining o‘ziga xos jarayonlarini tahlil qilishdir.  

Intellektual an’ana bir vaqtning o‘zida intellektual faoliyatning zarur sharti va uning hosilasi 
sifatida, shuningdek, intellektual merosni saqlashning shakli va usuli sifatida ishlaydi. Albatta, yangi 
tarixiy sharoitlarda intellektual an'anani qabul qilish va o‘zlashtirish merosning ayrim elementlarini 
tanlash, an’ananing ichki rivojlanishi va uning  “madaniy siljishi” dinamikasi bilan birga kechadi.  

Madaniyatshunoslar ziyolilar konsepsiyasini o’rganishni  uchta yondashuv asosida ko’rib 
chiqadi: 

1. O’zidan oldingilarning g’oyalari ularga qanday ta’sir qilganligi; 
2. Ularning boshqalarga qanday ta’sir ko’rsatishi, ya’ni ularning g’oyalari madaniyat rivojini 

qanchalik aniq aks ettirishi. O’z davrini, uning rivojlanishining asosiy ma’nosi va yo’nalishini qanday 
tushunganligi va ifodalay olishi.  

3. Ular mafkuraviy merosining avlodlar uchun ahamiyati qanday ekanligi [8]. 
XULOSA 

Intellektual madaniyat tushunchasi shaxs psixologiyasi chorrahasida tug’ilgan bilim bo’lib,  
eng yuqori darajadagi individuallikning namoyon bo’lishi, keyin bilish psixologiyasida psixologik 
rivojlanishning yuqori yoki past ko’rsatkichlari bilan hech  qanday aloqasi bo’lmagan intellektual 
faoliyatning rasmiy tabiati ekanligi ta’kidlangan. “Intellektual madaniyat” atamasi mahalliy 
lug’atlarda aniq ta’riflanmagan bo’lib, garchi intellektual madaniyatning umumiy mazmunli ta’rifi 
bo’lmasada, tadqiqotlarda “intellektual madaniyat”ga ekvivalent bo’lgan turli atamalardan 
foydalaniladi. Jamiyatda shaxsning intellektual rivojlanish mexanizmlari individual aqly tajriba 
makonida sodir bo’ladigan jarayonlar bilan bog’liq bo’lib va uni qayta qurish va boyitish bilan 
tavsiflanadi.  Intellektual qobiliyatlarning o’sishi mentalitetning individual o’ziga xosligidir.  

Pedagogik nuqtai nazaridan intellektual madaniyat aqliy mehnat sohasidagi bilim va 
ko’nikmalar majmuasi: kognitiv faoliyatning maqsadlarini aniqlash, uni rejalashtirish, amalga 
oshirish qobiliyatini o’z ichifga oladi [7]. Jamiyatda bo’lajak mutaxassislarni professional 
tayyorgarligini ta’minlashda o’zgaruvchan metodologiyasi va evristik usullarni egallash kabi 
fazilatlarini shakllantirish, fikrlashning moslashuvchanligi, o’z muommolarini tafakkur asosida tezda 
hal qila olish qobiliyatining shakllanishi muhim. Demak intellektual madaniyat  keng qirrali 
tushuncha bo’lib, intellektual ko’nikmlardan - aqliy tajribagacha bo’lgan holatni o’z ichiga oladi. Shu 
o’rinda psixologik deterministlar intellektual madaniyatning paydo bo’lishiga va namoyon bo’lishiga 
hissa qo’shadigan shaxsning asosiy xususiyatlariga quyidagilarni kiritadi: 

- shaxsning o’ziga nisbatan ijobiy munosabati: o’zini –o’zi qabul qilishi va  qadrlashi; 
- dunyoga bo’lgan munosabati; 
- shaxsiy qadriyatlari; 
- o’zini-o’zi tartibga solish qobiliyati; 
- ijodkorligi, tashsabbuskorligi  va hokazo; 
Intellektual madaniyatning mazmuni sifatida ijtimoiy va individual belgilash asosida tartibga 

solinadigan, insonning real hayotiy faoliyati bilan amalga oshiriladigan murakkab, ko’p tizimli 
maqsadli faoliyat, shu jumladan, ta’lim sohasida o’z-o’zini rivojlantirish, shuningdek kasbiy 
rivojlanish jarayonida aqliy jarayonlar, hamda ularning uyg’un kombinatsiyasi aqlni tashkil qiladi [3]. 

Intellektual madaniyat hodisasi ikki shaklga ega: shaxsiy va ijtimoiy.  
A.R. Nazaretyanning (1991) jamiyatning rivojlanishi, zamonaviy inqirozlarni yengish uchun 

avvalo, umumiy tafakkurning rivojlanishi muhim.  
Mazkur jarayonda ijobiy natija jamiyatda shaxsning ma’lum bir kognitiv xususiyatlari, 

jumladan dunyoni bilishi va kognitiv harakatlardan xabardorligi darajasi bilan bog’liq. Shaxsning 
intellektual madaniyatining asosi uning kognitiv qobiliyatidir. Rivojlangan intellektual madaniyatga 
ega bo’lgan shaxslarga xos bo’lgan xususiyatlardan biri avvalo dunyoga faol munosabatda 
bo’lishidir.  Maslou inson faoliyatining turli darajalarini ehtiyojlar ierarxiyasi bilan bog’laydi. Uning 
fikricha ehtiyojlar tizimi shaxs faoliyatining asosiy manbaidir [9].  

Shaxsning rivojlangan intellektual madaniyati ichki ta'minlovchi tizimliligi bilan ham ajralib 
turadi. Bunda vazifa va uni oqilona hal qilish uchun zarur vositalar o’rtasidgi dastlabki aloqlar, 
harakatlar va izlanishlar ketma-ketligiga olib keladi.Intellektual madaniyatning konstruktivkigi uning 
ijobiy va salbiy darajasi bilan bog’liq. Rivojlangan intellektual madaniyatga ega shaxs mustaqlilligi 
bilan ajralib turadi va bilishda, amaliy faoliyatda ham o’zini namoyon qila oladi. Shunday qilib, 
individual darajada intellektual madaniyat yaxlit, murakkab tuzilgan shakllanish sifatida namoyon 
bo'ladi, u bilan tavsiflanadi.Intellektual madaniyat jamiyatda kognitiv, tartibga soluvchi, 
kommunikativ vazifalarni bajaradi. Jamiyatdagi asosiy vazifasi anglash, tushunish parametrlarini 
kengaytirish, shuningdek ijodiy fikrlaydigan shaxslarni shakllantirish. Shaxsning intellektual 
rivojlanishi jamiyat uchun dolzarb muommoga aylanib bormoqda.  

